
基隆市立中山高級中學 115 年普班國文科暑期作業---古文暨詩詞背誦篇章(高一、高二、高三) 年 班 座號： 姓名：

＊說明:開學日舉行分年段的背誦測驗，請同學提早準備!

高一

1.登鸛雀樓 /王之渙

白日依山盡，黃河入海流。欲窮千里目，更上一層樓。

2.聞官軍收河南河北/杜甫

劍外忽傳收薊北，初聞涕淚滿衣裳。卻看妻子愁何在，漫捲詩書喜欲狂。

白日放歌須縱酒，青春作伴好還鄉。即從巴峽穿巫峽，便下襄陽向洛陽。

3.過華清宮•其一/杜牧

長安回望繡成堆，山頂千門次第開。一騎紅塵妃子笑，無人知是荔枝來。

4.五柳先生傳/陶淵明

先生不知何許人也，亦不詳其姓字。宅邊有五柳樹，因以為號焉。 閑靜少言，不慕榮利。好讀書，不

求甚解，每有會意，便欣然忘食。

5.迢迢牽牛星/佚名

迢迢牽牛星，皎皎河漢女。纖纖擢素手，札札弄機杼。終日不成章，泣涕零如雨；河漢清且淺，相去復

幾許！盈盈一水間，脈脈不得語。

6.木蘭詩/佚名

東市買駿馬，西市買鞍韉。南市買轡頭，北市買長鞭。 朝辭爺孃去，暮宿黃河邊。不聞爺孃喚女聲，

但聞黃河流水鳴濺濺。

7.兒時記趣/沈復

余憶童稚時，能張目對日，明察秋毫。見藐小微物，必細察其紋理，故時有物外之趣。

8.陋室銘/劉禹錫

山不在高，有仙則名。水不在深，有龍則靈。斯是陋室，惟吾德馨。 苔痕上階綠，草色入簾青。談笑

有鴻儒，往來無白丁。

9.天淨沙•秋思/馬致遠

枯藤老樹昏鴉，小橋流水人家，古道西風瘦馬。夕陽西下，斷腸人在天涯。

10.沉醉東風•漁父詞/白樸

黃蘆岸白蘋渡口，綠楊堤紅蓼灘頭。雖無刎頸交，卻有忘機友。 點秋江白鷺沙鷗，傲殺人間萬戶侯。

不識字煙波釣叟。

11.《論語》選〈子罕〉

子曰：「譬如為山，未成一簣，止，吾止也；譬如平地，雖覆一簣，進，吾往也。」

高二

1.師說/韓愈

古之學者必有師。師者，所以傳道、受業、解惑也。人非生而知之者，孰能無惑?惑而不從師，其為惑

也終不解矣!

2.出師表/諸葛亮

臣本布衣，躬耕於南陽，苟全性命於亂世，不求聞達於諸侯。先帝不以臣卑鄙，猥自枉屈，三顧臣於草

廬之中，諮臣以當世之事，由是感激，遂許先帝以驅馳。

3.《論語•為政》

吾十有五而志於學，三十而立，四十而不惑，五十而知天命，六十而耳順，七十而從心所欲，不逾矩。

4.《論語•季氏》

益者三友，損者三友:友直，友諒，友多聞，益矣；友便辟，友善柔，友便佞，損矣。

5.《孟子•公孫丑》

惻隱之心，仁之端也；羞惡之心，義之端也；辭讓之心，禮之端也；是非之心，智之端也。

6.詠史其一/左思

弱冠弄柔翰，卓犖觀群書。著論準過秦，作賦擬子虛。邊城苦鳴鏑，羽檄飛京都。雖非甲冑士，疇昔覽

穰苴。

7.宣州謝朓樓餞別校書叔雲/李白

棄我去者昨日之日不可留，亂我心者今日之日多煩憂。長風萬里送秋雁，對此可以酣高樓。蓬萊文章建

安骨，中間小謝又清發。

8.蜀相/杜甫

丞相祠堂何處尋，錦官城外柏森林。映階碧草自春色，隔葉黃鸝空好音。

三顧頻繁天下計，兩朝開濟老臣心。出師未捷身先死，長使英雄淚滿襟。

9.飲酒•其五/陶淵明

結廬在人境，而無車馬喧。問君何能爾？心遠地自偏。採菊東籬下，悠然見南山。

山氣日夕佳，飛鳥相與還。此中有真意，欲辨已忘言。

10.臨江仙/羅貫中

滾滾長江東逝水，浪花淘盡英雄。是非成敗轉頭空，青山依舊在，幾度夕陽紅。白髮漁樵江渚上，慣看

秋月春風。一壺濁酒喜相逢，古今多少事，都付笑談中。

高三

1.寄黃幾復/黃庭堅

我居北海君南海，寄雁傳書謝不能。桃李春風一杯酒，江湖夜雨十年燈。

持家但有四立壁，治病不蘄三折肱。想得讀書頭已白，隔溪猿哭瘴煙藤。

2.赤壁賦/蘇軾

壬戌之秋，七月既望，蘇子與客泛舟，遊於赤壁之下。清風徐來，水波不興。舉酒屬客，誦明月之詩，

歌窈窕之章。少焉，月出於東山之上，徘徊於斗牛之間。白露橫江，水光接天。

3.赤壁賦/蘇軾

客亦知夫水與月乎？逝者如斯，而未嘗往也；盈虛者如彼，而卒莫消長也。蓋將自其變者而觀之，則天

地曾不能以一瞬；自其不變者而觀之，則物與我皆無盡也。

4.岳陽樓記/范仲淹

不以物喜，不以己悲。居廟堂之高，則憂其民；處江湖之遠，則憂其君。是進亦憂，退亦憂。然則何時

而樂耶？其必曰：「先天下之憂而憂，後天下之樂而樂乎！」

5.大同與小康/ 禮記

「大道之行也，天下為公，選賢與能，講信修睦。故人不獨親其親，不獨子其子，使老有所終，壯有所

用，幼有所長，矜、寡、孤、獨、廢、疾者皆有所養，男有分，女有歸。」

6.浪淘沙/辛棄疾

醉裡挑燈看劍，夢回吹角連營。八百里分麾下炙，五十絃翻塞外聲，沙場秋點兵。 馬作的盧飛快，弓

如霹靂弦驚。了卻君王天下事，贏得生前身後名，可憐白髮生。

7.浪淘沙/李煜

簾外雨潺潺，春意闌珊，羅衾不耐五更寒。夢裡不知身是客，一晌貪歡。 獨自莫凭欄，無限江山，別

時容易見時難。流水落花春去也，天上人間。

8.諫逐客書/李斯

臣聞地廣者粟多，國大者人眾，兵彊則士勇。是以泰山不讓土壤，故能成其大；河海不擇細流，故能就

其深；王者不卻眾庶，故能明其德。

9.江海所以能為百谷王/老子

江海所以能為百谷王者，以其善下之，故能為百谷王。是以聖人欲上民，必以言下之；欲先民，必以身

後之。

10.青玉案·元夕/辛棄疾

「……蛾兒雪柳黃金縷，笑語盈盈暗香去。眾裡尋他千百度；驀然回首，那人卻在，燈火闌珊處。 」


